
Shri Bhashyakara Mangalam

ஶ்ரீபா⁴ஷ்யகாரமங்க³ளம்

ஶ்ரீவாதி³பீ⁴கரகு³ருபி⁴ரநுக்³ரு’ஹீதம்
॥ஶ்ரீ:॥

॥ஶ்ரீமதே ராமாநுஜாய நம:॥
॥ஶ்ரீவாதி³பீ⁴கரகு³ரவே நம:॥

ஶ்ரீபராங்குஶபாதா³ப்³ஜஸுரபீ⁴க்ரு’தமௌலயே ।
ஶ்ரீவத்ஸசிஹ்நநாதா²ய யதிராஜாய மங்க³ளம் ॥ 1॥
நாத²பத்³மாக்ஷராமார்யபாத³பங்கஜஸேவிநே ।
ஸேவ்யாய ஸர்வயமிநாம் யதிராஜாய மங்க³ளம் ॥ 2॥
பூர்ணாய பூர்ணகருணாபாத்ராயாமிததேஜஸே ।
மாலாத⁴ரப்ரியாயாஸ்து யதி ராஜாய மங்க³ளம் ॥ 3॥
ஸம்ஸேவ்ய யாமுநாசார்யமேகலவ்யோஸ்ம்யஹம் கு³ரோ: ।
இத்யேவம் வத³தே நித்யம் யதிராஜாய மங்க³ளம் ॥ 4॥
ஶ்ரீகாஞ்சீபூர்ணமிஶ்ரோக்தரஹஸ்யார்த²விதே³ஸதா³ ।
தே³வராஜப்ரியாயாஸ்து யதிராஜாய மங்க³ளம் ॥
ஶ்ரீமத்³கோ³ஷ்டீ²புரீபூர்ணதி³வ்யாஜ்ஞாம் குர்வதே முதா³ ।
ஶ்லோகார்யம் க்³ரு’ஹ்ணதே தஸ்மாத் யதிராஜாய மங்க³ளம் ॥ 6॥
கூரேஶகுருகாநாத²தா³ஶரத்²யாதி³தே³ஶிகா: ।
யச்சி²ஷ்யா பா⁴ந்தி தே தஸ்மை யதிராஜாய மங்க³ளம் ॥ 7॥
சரமஶ்லோகதத்த்வார்த²ம் ஜ்ஞாத்வார்யாஜ்ஞாம் விலங்க்⁴ய ச ।
தி³ஶதே தம் ஸ்வகீயேப்⁴ய: யதிராஜாய மங்க³ளம் ॥ 8॥
ஶ்ரீஶைலபூர்ணக்ரு’பயா ஶ்ரீராமாயணமர்த²த: ।
ப⁴க்த்யா யேந ஶ்ருதம் தஸ்மை யதிராஜாய மங்க³ளம் ॥ 9॥

ஶங்கராதி³குத்³ரு’ஷ்டீநாம் பா³ஹ்யாநாம் நித⁴நாய ச ।
ஶ்ரீபா⁴ஷ்யம் குர்வதே தஸ்மை யதிராஜாய மங்க³ளம் ॥ 10॥
குர்வந்நுபநிஷத்³பா⁴ஷ்யம் ஜக³த்³ரக்ஷாம் கரோதி ய: ।
தா³யாயா: பரதந்த்ராய பா⁴ஷ்யகாராய மங்க³ளம் ॥ 11॥
த்³ரமிடோ³பநிஷத்³வ்யாக்²யாம் காலயேதி க்ரு’பாப³லாத் ।
ஶாஸதே குருகேஶம் தம் பா⁴ஷ்யகாராய மங்க³ளம் ॥ 12॥
க³த்வா து ஶாரதா³பீட²ம் வ்ரு’த்திம் போ³தா⁴யநஸ்ய ச ।
அவலோக்யாக³தாயாஸ்து பா⁴ஷ்யகாராய மங்க³ளம் ॥ 13॥
பரமாணும்ரு’ஷாவாதி³வாத³ஸம்ஹாரகாரிணே ।
தஸ்மை ப⁴க³வதே ஶ்ரீமத்³பா⁴ஷ்யகாராய மங்க³ளம் ॥ 14॥
ஶ்ரீமத்குரங்க³பூர்ணாய ஶ்ரீபா⁴ஷ்யம் வத³தே ஸ்வயம் ।
பித்ரே ஸம்பத்ஸுதஸ்யாபி பா⁴ஷ்யகாராய மங்க³ளம் ॥ 15॥
த³த்த்வா வ்ரு’ஷகி³ரீஶஸ்ய ஶங்க²சக்ரே ரமாபதே:
பரமப்ரீதியுக்தாய பா⁴ஷ்யகாராய மங்க³ளம் ॥ 16॥
ஸந்ந்யாஸம் குர்வதே காஞ்ச்யாமநந்தஸரஸீதடே ।
வரதே³ ந்யஸ்தபா⁴ராய பா⁴ஷ்யகாராய மங்க³ளம் ॥ 17॥
ஶ்ரீமந்மஹாபூ⁴தபுரே ஶ்ரீமத்கேஶவயஜ்வந: ।
காந்திமத்யாம் ப்ரஸூதாய யதிராஜாய மங்க³ளம் ॥ 18॥
ஶேஷோ வா ஸைந்யநாதோ² வா ஶ்ரீபதிர்வேதி ஸாத்த்விகை: ।
விதர்க்யாய மஹாப்ராஜ்ஞை: யதிராஜாய மங்க³ளம் ॥ 19॥
ப்ரக்ரு’ஷ்டகு³ணபூர்ணாய ப்ராப்யாய ஸ்வாங்க்⁴ரிஸேவிநாம் ।
ப்ரபந்நஸார்த²வாஹாய யதிராஜாய மங்க³ளம் ॥ 20॥
வேதா³த்மகப்ரமாணேந ஸாத்த்விகைஶ்ச ப்ரமாத்ரு’பி: ⁴ ।
ப்ரமேயேண ஸஹ ஶ்ரீமாந் வர்த⁴தாம் யதிஶேக²ர:॥ 21॥
இதி ஶ்ரீவாதி³பீ⁴கரகு³ருபி⁴ரநுக்³ரு’ஹீதம் ஶ்ரீபா⁴ஷ்யகாரமங்க³ளம் ஸம்பூர்ணம் ।
॥ஶ்ரீவாதி³பீ⁴கரகு³ரவே நம:॥

